
Тақриз

ба автореферати диссертатсияи номзадии Мансурзода Наргиса Мансур 

дар мавзуи “Ташаккули арзишҳои ахлоқй- башардӯстии хонандагони 

синфҳои ибтидой тавассути адабиёти бачагона дар таълими забони 

тоҷикй” барои дарёфти дараҷаи илмии номзади илмҳои педагогй аз 

рӯйи ихтисоси 5.3.5.3. Назария ва методикаи забони тоҷикй

Дар раванди ҷаҳонгароӣ баҳри ташаккули арзишҳои ахлоқӣ- 

башардӯстии толибилмон муҳайё кардани шароити педагогй бо истифода аз 

технологияҳои навини педагогй муҳим арзёбй мегардад. Истифодаи роҳу 

усулҳои фаъоли таълим дар ҷараёни омӯзиши забони тоҷикй раванди 

омӯзишро осон мегардонад.

Мавзуи интихобнамудаи муҳаккик Мансурзода Наргиса Мансур барои 

татбиқи босамари технология ва ташаккули арзишҳои ахлоқй- башардӯстии 

хонандагони синфҳои ибтидой тавассути адабиёти бачагона дар омӯзиши 

забони ТОҶИКЙ дар муассисаҳои таҳсилоти миёнаи умумй равона гардида, 

ЗИМИН баргузории барномаи таҷрибавй-озмоишй амалй гардидааст. 

Мухақкиқ дар рисолаи хеш бо мақсади тақвият ва рушди арзишҳои ахлокй- 

башардӯстй, қобилияту малакаҳои омӯзиш дар муассисахои тахсилоти 

миёнаи умумй ва олй баҳри мукаммал кардани омӯзиши он вазифахои 

дақиқу аниқ гузоштааст.

Қайд мегардад, ки дар омӯзиши забони тоҷикй омӯзгорон ба рушди 

арзишҳои ахлоқй- башардӯстии хонандагони синфҳои ибтидой тавассути 

адабиёти бачагона бо истифода аз роҳу воситаҳои гуногуни омӯзиш 

самаранокии раванди таълимро таъмин менамоянд. Мушоҳидаҳо дар раванди 

натиҷаи тахкикот нишон дод, ки таваҷҷуҳи зиёди хонандагони синфҳои 

ибтидоии муассисахои таълимии озмудашуда ба омӯзиши забои ва адабиёти 

бачагона, махсусан дар жанрхои бадей, аз ҷумла, хикояҳо, афсонаҳо, 

достону ривоятҳо ва зарбулмасалу мақолҳо хеле афзудааст.

Бинобар ин, омӯзгорон бояд доимо захираҳои нави самарабахшии 

фаъолияти худро ҷустуҷӯ кунанд, эътимоднокии таҷрибаи мавҷударо тафтиш



кунанд ва баҳри ташаккули арзишҳои ахлоқӣ- башардӯстии хонандагон 

роххо ва «усулхои гуногуни таълимиро истифода бурда, ба тарбияи 

инсондӯстӣ, дӯстй, эхтироми якдигар, кумак кардан ба заифон ва бенавоён 

хидоят менамоянд.

Диссертатсия аз муқаддима, се боб, натиҷагирихо аз хар боб, хулосаи 

умумй, 25 ҷадвал, 17 диаграмма, замимахо ва феҳристи адабиёти 

истифодашуда иборат буда, хаҷми рисола 211 сахифаро дар бар мегирад.

Боби якум “Асосҳои назариявӣ ва методологии ташаккули 

арзишҳои ахлоқӣ- башардӯстии хонандагони сиифхои ибтидой дар 

таълими забони тоҷикй” номгузорй гашта, он ба ҷанбахои муҳимми 

тарбияи башардӯстй, ахлоқй, меҳнатдӯстй ва ватандӯстии хонандагони 

синфхои ибтидоӣ, робитаи мустақими арзишҳои миллй ва умумибашариро 

дар омӯзиши ЗМ нишон дода, нақш ва арзишмандии адабиёти бачагонаро 

баррасй намудааст.

Ҳадафи асосй ин асосноккунии назариявй, сохтор ва робитаи муайяни 

мутақобила, муайянсозии ҷузъхои шароити педагогию дидактикй дар рушди 

арзишҳои ахлоқй - башардӯстй ва инчунин имкониятхои адабиёти бачагон 

дар ташаккули хонандагони синфхои ибтидой дар омӯзиши забони тоҷикй 

иборат аст.

Мухаққиқ масъалахои ахлоқй - башардӯстй, ки дар омӯзиши забони 

ТОҶИКӢ тавассути адабиёти бадеии бачагона, дар синфхои ибтидой мавқеи 

марказй доранд ва яъне шеър, таронахо, афсонаҳо, хикояхо воситаи асосии 

татбиқи адабиёти бадеии бачагона буда, дар муассисахои пойгоҳӣ нишон 

додааст.

Зерфасли боби якум “Моҳияти арзишҳои ахлоқй-башардӯстй ва 

имкониятҳои адабиёти бачагона дар ташаккули онҳо” ном дорад, 

муҳакқиқ ба масъалахое рӯ овардааст, ки талаботи ҷомеаи муосир тақозои ин 

масоил аст, зеро толибилмони имрӯзаро дар шароите фаъолият менамоянд, 

ки бе рушди арзишхои ахлоқй-башардӯстй ва бе донистани 

усубҳои забони тоҷикй имконнопазир аст.

вохидхою



Муҳаққиқ дар тарбияи хонандагони хурдсол нақши мухим доштани 

адабиёти бачагонаро, нишон дода, қайд мекунад, ки маҳз дар ин зинаи 

таҳсилот ғояҳои шахсияти кӯдак ташаккул ёфта, тарбияи сифатҳои ӯ, аз 

ҷумла, ростқавлӣ, ҳамдигарфаҳмӣ, эхтиром ба калонсолон, дӯстӣ, меҳрубонӣ, 

дилсӯзӣ, масъулиятшиносӣ, кумак ба диғарон ба инкишофи маънавию 

иҷтимоии онхо мусоидат мекунад. Ворид намудани усулхои тарбиявӣ дар 

асоси адабиёти бадей дар зинаи ибтидоӣ зарур буда, тарбияи ахлоқӣ бояд аз 

синни хурд ОҒОЗ ёбад, зеро воситахои бадей, ки ба тафаккур ва эхсоси кӯдак 

наздиканд, яке аз роххои бехтари ташаккули чунин арзишхоянд.Ин арзишхо 

ба таври мунтазам тавассути даре, муносибати омӯзгор, мухити мактаб ва 

хамкории оила амалй гардад, албатта кӯдак ба шахси боодоб, худогоҳ ва 

ҷомеапазир табдил меёбад. Эҳтироми калонсолон хамчун меъёри ахлокй ва 

рафтори некй кӯдак боиси намуна барои хамсолон ва дигарон мегардад.

Боби дуюми диссертатсия “Хусусиятҳои методии ташаккули 

арзишҳои ахлоқӣ-башардӯстии хонандагони синфҳои ибтидоӣ тавассути 

адабиёти бачагона дар таълими забони тоҷикй” номида шуда, дар он 

мухимтарин ҷанбахои таъмин намудани таълими самарабахши забои барои 

хонандагони синни хурди мактабй, наздик кардани маводи таълимй ба 

мухиту ҷаҳонбинии кӯдак ва ҷолибу шавқовар сохтани он бо роххои гуногун 

мебошад. Мухаққиқ дар тахкиқи хеш нишон додааст, ки дар интихоби 

матнҳо ва мавзуъхои маводи таълимии забони тоҷикй омӯзгорон 

хусусиятҳои синну солии бачагони хурдсолро ба назар гиранд.

Мухаққиқ дар заминай китобҳои дарсии синфҳои ибтидой омӯзиши 

адабиёти бадеии бачагона, ки ҷанбахои тарбиявй, мазмунй ва эҳсосии 

матнҳоро мушаххас карда, амалан дар ҷараёни даре барои инкишофи 

инсондӯстй, меҳрубонй, хамдардй ва ҳассосияти иҷтимой дар зехди кӯдакон 

истифода мешаванд, муайян кардааст.Ин ҷанбаҳо, аз ҷумла, ба бедор кардани 

хисси хайрхохй, хамдардй, эхтиром, инсонпарварй ва масъулияти иҷтимоии 

кӯдакон мусоидат мекунанд.



Ҳангоми таҳия ва ташкили дарсҳои синфҳои ибтидоӣ бояд диққати 

асосӣ ба ин равона карда шавад, ки хонандагон тавонанд тавассути хониши 

бадей малакаҳои худшиносй, худогохй, худтанқидкунй ва худинкишофи 

шахсияти башардӯстонаи худро рушд диханд. Ин раванд ба кӯдак имконият 

медиҳад, ки арзишҳои инсонй ва муносибатҳои некро на танҳо фаҳмад, балки 

дар рафтор ва амалияи харрӯзаи худ татбиқ намояд.

Муҳаққиқ дар асоси модели тахиянамудааш якчанд намунахои 

машғулиятҳои таълимии синфхои ибтидоиро дар заминаи ташаккули 

арзишҳои ахлокй башардӯстй дар дарсхои забони тоҷикй тавассути жанрҳои 

бадей нишон додааст.

Дар омӯзиши забони тоҷикй муҳаққиқ ба омӯзгорни синфҳои ибтидой 

истифодаи роху воситаҳои гуногунро тавсия дода, ба фаъолияти 

мустақилонаи амалй омода намудани хонандагонро баррасй намудааст. 

Барои ҳар як омӯзгор донистани навъҳои гуногуни дарсхоро лозим аст ва ҳар 

як дарсро бояд ба накша дарорад. Мухаққик нишон додааст, ки 

банақшагирии дарс ба омӯзгор имкон васеъ медиҳад, ки дар ҷараёни дарс 

кадом методҳоро ба кор барад ва дар раванди он хелҳои гуногуни матнҳо, 

ҳикояхо, талаботи машқҳоро ба назар гирад.

Зерфасли ин боб бо номи “Роҳҳо, усулҳо ва воситаҳои методии 

ташаккули арзишҳои ахлоқй-башардӯстй дар таълими забони тоҷикй” 

гузошта шудааст. Имкониятхои беҳтарини ворид намудани роҳу воситаҳои 

афзалиятноке, ки ба раванди ташаккули шахсияти воқеан инсондӯст ва комил 

мусоидат мекунанд, дар низоми таҳсилот ва тарбияи башардӯстии наели 

наврас мавриди б^дррасй карор дода шуданд.

Дар ҷараёни тадқикот мухаққиқ ба заминҳои назариявй асосан ба 

мероси илмии мухақкикони классикй ва муосири сохахои педагогика, 

равоншиносй, фалсафа ва ҷомеашиносй такя кардааст. Махз пажӯхдшҳои 

онҳо заминаи методологиро барои баланд бардоштани самаранокии раванди 

таълиму тарбия фарохам оварда, дар ташаккули назария ва консепсияи 

инсонмеҳвари маориф нақши калидй бозидаанд.



Муҳаққиқ нақши муҳим доштани матнҳое, ки ба масъалаҳои тарбияи 

арзишҳои ахлоқӣ-башардӯстии хонандагони хурдсол дар дарсҳои забони 

тоҷикӣ тавассути адабиёти бачагона бахшида шудаанд, муайян намудааст. 

Нишон додааст мухаққиқ, ки омӯзгор дар ҷараёни дарс масъалахои марбут ба 

фахмиши мохият ва мазмуни матнҳоро фаъолона ба миён гузорад ва 

мафҳумхои калидии ахлоқӣ-гуманистй «шахсият», «нек», «бад», «арзиш», 

«ҷамъият», «табиат», «зебой», «ҳаёт», «дӯстй», «рафоқат», «хурсандй», 

«хамдардй» ва дигар сифатҳои инсониро ба хонандагон шарх дихад.

Тахдили меъёрхои асосии инсонпарварй, дарки арзишхои 

умумибашарй, истифодаи таҷрибаи ҳаётй ва маънавии калонсолон, хамгиро 

намудани раванд ва ходисаҳои объективии иҷтимой бо принсипҳои 

гуманизатсияи таълим, ҳамчунин ворид намудани мазмуни башардӯстонаи 

нав ба маводи таълимӣ ва тақвияти робита бо китобхонаи мактаб аз 

мухимтарин шароити педагогие ба шумор мераванд, ки ба ташаккули 

арзишхои ахлоқй-башардӯстй дар низоми тахсилоти ибтидой мусоидат 

мекунанд.

Тахкику баррасси корҳои озмоишй, натиҷаи баланд бардоштани сатхи 

арзишҳои ахлоқй - башардӯстй дар таълими забони точикии хонандагони 

синфҳои ибтидой тавассути адабиёти бачагона хеле равшану аниқ аз ҷониби 

мухаққиқ пешниход гардидааст.

Новобаста аз ин дар автореферат баъзе иштибохоту норасоихои ҷузъи 

низ ба назар мерасанд, ки баёни онхо барои такмили минбаъдаи пажӯхиши 

диссертант ба манфиат мебошанд:

1. Дар баъзе ҷойҳои автореферат мавқеи истифодабарии аломатхои 

пунктуатсионй: "тире " ва "дефис" риоя карда нашудааст.

Камбудихои мушоҳидакардашуда мазмун ва мундариҷаи корро халадор 

намекунанд.

Автореферати диссертатсияи Мансурзода Наргиса Мансур дар мавзуи 

“Ташаккули арзишҳои ахлоқӣ- башардӯстии хонандагони синфҳои 

ибтидой тавассути адабиёти бачагона дар таълими забони тоҷикй”



дарёфти дараҷаи илмӣ ба талаботи Низомномаи намунавӣ оид ба Тартиби 

додани дараҷаи илмй, ки бо Қарори Ҳукумати Ҷумҳурии Тоҷикистон аз 

27.12.2024 таҳти №493 тасдиқ гардидааст, ҷавобгӯ буда, муаллифи он 

сазовори дарёфти дараҷаи илмии номзади илмҳои педагога аз рӯйи ихтисоси 

5.3.5.3. Назария ва методикаи забони тоҷикй мебошад.

